
TAZWERT 

 
 

Uvan n tegrest , d yiwen deg izmamen n tmedyazt i d-

inernan γer wannar n yidles. 

Degs, amaray-is, Mass Slimane ZAMOUCHE, ifka-d 

tamuγli γef wuvan maca  isegwassen !, yuzlen  γef tmurt. Γas 

ma degs ugten cwiî tebrek d uêebber, imi tamedyazt  d tayi; d 

axaluv n tebrek, d wegris akw d wagu id yettawin tafsut. 

Tafsut-nni yesarem umdyaz deg isfra ayi akken, ad d tas 

s ijeğğigen d yiîij i tmurt, d yemdanen. 

Mass Slimane ZAMOUCHE am yemγi amaynut gar 

wiyav ad d-ifk tizegzewt i tmedyazt tamaziγt. Dγa deg yeéri-s  

γas gezil illul deg segwas n 1971.Itteka deg waîas n tudukliwin 

tidelsanin. 

Tikkelt ayi isufrar tamdyazt  γas degs amgarad imi netta 

tamusni-s di “L’Informatique”.  

         A s-nesirem ad yawev “ISWI-S” 

 

 

 

Belkacem TIGHILT 



 
 
 
 
 
 
 
 
 

                        
I kra n wid εzizen γef wul 

Slimane  ZAMOUCHE 

AËRIC 

AGRAWLIW 
 

Mar ad ére$ azemmur feccle$ 
D idurar id tmektaye$ 
Ğği$-ten ğğan-iyi  

 
D a$rib ular d awen-mle$ 

Teddu$ d wid ur εjibe$ 
Ttu$ lbena n leb$i 

 
$ar tmurt mi d u$ale$ 
Iéri$ a yi iğğ rekkme$ 

D tisqecmeεt tu$al tezli 
 

Tanaûlit tesetêa teffe$ 
Taεdawt $er wemkan-is temme$ 

D amcum win im ur yehwi 
 

$af lebεid kan id tferiğe$ 
$as twali$ ur ttamne$ 
Tamaz$a aéeka-s yuli 

 
Ay idles ak d umzruy yet$iven 

Deg $erbaz iken-samsen 
Ta$yulit deg qerra tefti 

 
Leqbayel ur d temlilen 
S ukursi meddin-asen 

Mfaket îra anwali 
 

Ih… ! 
Iûûab  ucamar deg Ležžayer 

Yes kan ar ttesker 
 

Anfas… ! 
M-ib$an nutni ad yili 

Ay agrawliw berka-k aêebber 

I teb$iv muêal ad yeêver 
Lmut kan id tettawiv s-iri 

 
Tthuzen tamurt s tneslemtt 
S lêijab taqcict  $ummen-tt 
Ad ksen leêqer $ef Rebbi 

 
Tin yenan ala ur yehwi 

Ad sukken fellas ajenwi 
Ad ferêent lmalayek deg genni 

 
Limer ur yevri wanecta 

Av yeččaê εuqba deg ééeka 
Ma yevra leslak ur yelli 

 
Ih… i tet$ivev 

 
A win iruêen d asfel 

$ef tnaûlit as teksev argel 
Ayetma-k ččan taguni 

 
Wa yemmut wayev yerwel 
Ur d yegri iwumi a nesiwel 

 
Xaxxah …! 

Texla-yaγ tfuk-aγ tugdi 
 

A… Leflani! 
Ur telliv nsen fehm-iyi 

$ef i tetnaγev d aberani 
Ğğuğğ imanik γas aki 

 
Ureγ  ur d iqim-ara dayenni 

Yewwit ttadamun-nni 
Seêten kuleč imaêrac-nni 

Buh… ! 

Njern-ak seggemn-ak asegni 
Eqqarn-ak ulac am kečči 

 
Cfuk-id…! 

Mar-d qvun akeččen γ-imensi 
 

Akedwajhent ay abetti 
Seεjelnak d akursi 

 
Ah…! 

Awi ik yemlan ula timdeltt akenni 

AGUJIL 

 
Yewwi-t uêemmal d agrud 
Akken mazal yettmurud 

Tebrek tezdel  γaf tafat-is 
 

Iéeddem  mebla lmeqûud 
Yettzur urfan s lewrud 

Ddukkulent zevγen tuyat-is 
 

Yekreh rriêa leεyud 
Ccna deg meéaγ-is d rεud 
Deg tusut iteffer iman-is 

 
Yal taswiêt yezga yeffud 
Lêir γaf uqerrus yettsud 
Lehna yergel webrid-is 

 
Di-dduê i s-yekiw wafud 
Yal tikkelt iteîîef addud 

Mara ad isel isem imawlan-is 
 

Ansa yekka seg imeîîi yettluv 
Amzun yettwat s lbarud 
èayet taεkkumt γaf yiri-s 

 
Agujil i s-seman medden 
Yax d taggi i d tizi leγben 
Di lsas i t-rab ddunit-is 

 
D ffenu kan is d iqimen 
I wesirem réen ifadden 

Deg îuvan ig-êetteb ussan-is 
 

Immas ak d babas yemmuten 
Yegra-d at nilêeq vayen 

Ad tekfu teréeg deg iles-is 

AMEDDAË 
 

Wissen lebγi-s ma t-yawev? 
Di tqernit i netteg γar tayev 

Am ufrux daxel n lqus 
 

Yettγenni ttγilen-t ifreê 
Netta γer daxel ijreê 

Tiyita-s yiwen ur s-iêus 
 

Itettru inγa-t lêir 
Ïfen-t ur yenγi ur yukir 

Uli-s d i-lweêc yeduqqus 
 

Dnub buben-t tuyat-is 
Yeggul ur yettil iles-is 
$as yeéra yerja-t lmus 

 
Mačči d iûiv i t-yeîfen 
Yeqar d i zrant wallen 

Lebγ-is azeka ad yefsus 
 

Am tergit mara ttexsi 
Busfus yesbeγ dayenni 
Ma d tuγal akken tella 

 
D aya kan i tettmeni 

Deg ulac tessaram ad tili 
Ur teqqar d  lmuêal waya 

 
Ula d netta akkenni 
Ccna-s ala γaf telleli 
Laεmer layas yella 

CRAB 
 

D i tberna tezziγ 
Ur xeîuγ fell-as 

Ma d leεwej yesen-as 
Ray yeîfer ray-iw 

 
A wayi i cbiγ 

Ak-iniγ a mas! 
$as čar-d lkas 

Smired γar ugerjum-iw 
 

$af tin a yebγiγ 
Ad ûekreγ fellas 
Crab lbenn-as 

Ur d t-ittesen yimi-w 
 

Tayri γaf i ttnadiγ 
Yenεel bu yemma-s 

A seqareγ yal ass 
Muqel-d γar uîav-iw 

 
Yax teéri-m ma-swiγ 

Taswiêt tettsayas 
Tettmuqul γures 

Dacu a d yini lebγi-w 
 

Ma yexîa ur tettiênin 
Tettağa-iyi leqiγ 

Amaken rγiγ 
Teγimin rekmen idamn-iw 

 
Gar n teblatin 
Icefceî êesleγ 
èriγ ur d-tefγeγ 

Giγ-tt i yemaniw s imaniw 

 
Zedγentt-iyi titin 
Assa-yi faqqeγ 

Dayen ur i teffeγ 
Wejar iîfen allaγ-iw 

 
Felli ittezin 

Ur xeîun êûiγ 
Imlela ur bγiγ 

Serγen aéar usirem-iw 

IFENANEN 
 

Axalaf qbel ad-yeqqar 
Amnetta εecra ad-leqqêen 

 
Da sliman εazem d-aéar 
Degs acêal id-yeîreîqen 

 
Tsefîev γef cnna lεer 

Tenğğerî abrid i imedyazen 
 

***** 
èiv wawal-is mesrar 

D Jerjer ucbiê it-id yeéémen 
 

Tafat-is tezdeγ idurar 
Isefra s i lebda qqimen 

 
Id-yeğğa as-neg leqrar 

Heddreγ γef ccix Aεrab bu-yezgaren 
 

***** 
Tayri d lγerba dduklent 
Teméi-s degsent tezwi 

 
Tetruntt wallen mar s-slent 

Yebbed γar tala ur yeswi 
 

Tismin deg tasa-s qazentt 
Tezrim-t d-ccix L’Ëesnawi 

 
***** 

It lawliya n Guraya êuvren-t 
I cceεbi yuγal d-iswi 

 
Leênana d tayri mlallent 

Ulac win im ur yehwi 
 
 

D ccix yuγal yak tesnemen-t 
Ismi-s Yucef abjawi 

 
***** 

D-aγerbaz yuγal mi d yedher 
Anwa degs ur nnewi 

 
Crif Xeddam d lefnar 

Nettaf-it di ddiq d amdawi 
 

Fellas akwit i neqqar 
D aberani win ur t-nehwi 

 
***** 

Yefka-d tiziri i wallaγ 
Nekni ur s-nettara tili 

 
$ef Akli Yaêyaten ssefraγ 

Tugett am-netta ur teli 
 

Ësut εziz fellaγ 
$ur-nneγ d netta id leεali 

 
***** 

Deg tizia-s ur yesεi amqabel 
Aéekka-s d lemqam ad-yili 

 



UDANN 

 15

UDAN N TEGREST                                                                                            Isefra seg wul 

 
Lqima-s muêal ad tbedel 
Deg ulawen meskud tfetti 

 
 

Izdi merra Leqbayel 
D l’Wennas Maεtub ayenni 

 
***** 

Iles ur nenîiq fellas 
Cfut ur yelli nneγ 

 
Lunis At Mengelat d lsas 

Ur umineγ amkan-is ad yefreγ 
 

$ef laûel atan d aεsas 
D netta si zik i d allen-nneγ 

 
***** 

Di tmura icyyer ism-is 
Tamazγit i nudan ad dlen 

 
D amaynut id yewwi ufus-is 
Wehmen merra yemdanen 

 
Idir i ilha ûut-is 

Yeskared wid yemuten 
 

***** 
D azref n tmeîîut tesbed 
Nna Crifa weqbu γlayen 

 
S ucewiq yesfan tesken-d 

Leknuz n tudrin yefren 
 

D taseîîta γer lğedra-s nsened 
Tin ur γelin wafriwen 

***** 

Aîas yeqim di-leêbas 
Lemêan zedγen-t dayen 

 
Ferêat ajeggu alemmas 

Amnetta ur cukeγ ad lalen 
 

Deg tgrawla yettaf lbena-s 
Alma ukin akw Ižžayriyen 

 
***** 

Acêal d afenan nesεa 
Yal yiwen s uzal-is 

 
Anzux yesen merra 

Kul acenay s yisem-is 
 

Ssarameγ ad afen lehna 
Idles cebbêen amkan-is 

INEBGI 
 

Deg wasif agrud rrif waman 
La yettesîad deg selman 

 
Akken aman tteregrugen ttazalen 

Ifer yufrar-d fellasen 
 

Agrud aqerrus gar ifassen 
Yewhem deg nebgi wass-n 

 
$er γures caεlentt wallen 

Ikker yesutrit sekra iseqsiyen 
 

   Agrud :    Ay ifer id-yewwi wasif ! 
               Wacu sejra i d temγiî ? 

 
Ifer     :    Mγiγ-d deg  sejra n-nnif 

                             D-Jeddik i d t-ileqmen ma tecfiî? 
 

                                Agrud :    Ay ifer rju mell-iyi ! 
Mazal nekki ur keεqileγ 

 
                                Ifer     :     Nekk γileγ tesenv-iyi 

                  Garawen si zik ay zedγeγ 
 

Agrud :    Mleyi Abrid-ik ma yeshel? 
                   Asif d acu yides id-yeddem? 

 
                              Ifer     :     Seg lefvan atan yeêmel 

           Aman-is xelven d semm 
 

                             Agrud :     Ilefvan nekk ur ten zriγ 

 Aman-is ttbinen-d sfan 

 
 

                                 Ifer     :    Aîîas degs ay lêiγ 
                      I twalav ak d tidett msexîan 

 
Agrud :    Ay ifer ttxilek fehm-iyi ! 

                      Lemεun nekk ur sen zmireγ 
 

 Ifer     :     Lemεun tesεim-ten zik-ni 
 Zegwen nekk i ten-lemdeγ 

 
                                Agrud :    Amek zegneγ llan ? 

      Ur ten-fhimeγ zekk mi d kkan 
 

              Ifer     :     Tatut assa i ken izedγen 
                              Aγrum d iswi fi tnedham 

 
                                Agrud :    Ay ifer sishel timsal! 

                              Ur γriγ ur rfideγ leqlam 
 

                                Ifer     :    Leqraya-k cukeγ d lmuêal 
                              Wayev at-yerfed s-lewqam 

 
                                Agrud :   Dacu issneγ yerna ? 
                                               Wiyav ur εad i s-slan 

 
                                Ifer     :   D aéar i deg d ğğan imenza 
                                               Zzux yesen akken llan 

 
                                Agrud :   Anwa i temlalev ttxilek! 

                   Geg ubrid-ik asmi i d tεedav 
 

                                Ifer     :   Wid iêudren ils-ik 
                      S tmeslayt-nsen assa i thedrev 

 
                                Agrud :  Amek igan εjel mel-iyi ! 

Ma hdern-ak aha êku-iyi! 

 
                                Ifer     :  Lêir fellasen ig tezzi 

           Ibnan ma mazal ur yeγli 
 

       A k-êkuγ muqel d γuri 
                A k-rewlentt temsal deg imi 

 
 

        Acêal cebêen s ubernus 
                Am wedfel γef i d yecreq yiîij 

 
                                            Ul s-gmas iêêus 

             Lhiba γef  udem tettfeğğiğğ 
 

                          Fellasen ig d nniγ drus 
                          Garasen ur sεin uεwij 

 
                          Acêal yesen i ferêeγ 
                         Zati asmi i d εeddan 

 
                         S tmusni čuren allaγ 
                        D tirrugza sufel i sernan 

 
                         I sliγ zgi yezdeγ 
                        A d-ak mleγ ayenni i d nnan 

 
                       A yifer ttxilek ur tettu! 
                       Aweî-iten êader εeyyu 

 
                       In-asen yiwen yiwen 
                       I wid i teddun ad d-lalen 

 
                       Id-neğğa dayen γlayen 
                       Fellas ur nedlen allen 

 
                      Yiwen yedles i tesεim 

Ma teğğim-t yides tekfim 

 
                       Nebna-t s nnif akw d lêurma 
                       Lsas-is d tagmatt d lefhama 

 
                       Sqef i s-nerra d tilleli 

                                         N cebbeê-it s usmekti yivelli 
 

                       Aqlaγ deg neγ tettwaliv 
                       Tayri garaneγ tettfiv 

 
                        D lmuêal nesen kennu 
                        Serr-is kan nceffu 

 
                        Tadukli yidneγ i tetteddu 
                        I nesbed ur yettengugu 

 
                        Agrud :    A yifer berka ur drennu 

                      Yal tamslayt d ajenwi tzellu 
 

                       Fehmeγ ansa i d tekiv 
                       Iban deg tebratt i d tewiv 

 
                       Beqaεlaxir zwir zman 
                       Awev wiyav s laman 

LεASKER 
 

Win ittzallan ireé-as lluvu 
$ef  lkaγev mi t-iîef gar ifasen-is 

 
Wayev yedem-it wavu 

Deg allaγ-is yufeg yisem-is 
 

$er lεasker is d sawlen ad yeddu 
D ddala-s yebded lajl-is 

 
Ad iruê wiw 

Ad yeqim wiw 
Yaêûel meskin deg ray-is 

 
***** 

Deg wexxam mi gεedda ad  yefeγ 
S wergagi i refed avar-is 

 
Immas fellas temmeγ 

Seg suγan yeduqs-d ljar-is 
 

Deg babas idim yefeγ 
Ur yezmir ad yeldi imi-s 

 
I hder wiw 

Yesusem wiw 
èayet taεkumt γef yiri-s 

 
***** 

D ffad n seêra sarmen 
Fellas bbeven lawliya 

Wala agafa yummsen 

$ef ulawen tezdel lkiya 
 
 
 

$er din yettγiv win cegεen 
Ma yella iruê êseb-it d nniya 

 
Irwel wiw 

Yedda wiw 
I ray xelîen lecγal-is 

 
***** 

$er daxel lkazirna mi gekcem 
Am netta mačči yiwen 

 
Yal din d imi yebkem 

D lqares i cban wudmawen 
 

$ef uγesmar yerwel leêkem 
Ïebel seêman wulawen 

 
Ad run wiw 
Ad tten wiw 

Amzun yeîf-iten tiffis 
 

***** 
Lmut yidsen tettγimi 

Deg allaγen tufa amkan-is 
 

Tteqisen zman s timmi 
Dqiqa éay uzal-is 

 
Anwa ad yinin acimi? 

Akken lehna ad tγafer arraw-is 
 

Ïefr-iten wiw 

Xvu-yasen wiw 

Yenejla leεqel di tmurt-is 

LËEKKAM 

 
D lawan ad tsefvem udmawen-nwen 

A wid iêekmen 
D acu-ken, nebγa ad nwali ? 

Tesserwam-aγ tuzzya akw d userwet 
Yugi zzman ad ken-isseênet 

Seg zik i nnuγ tanumi 
 

Deg wemdun i γ-tebnim axxam 
Ur nessin naddam 

Kra leεjeb fell-aγ i d-yeγli 
 

Ula d lehwa mi ara ad tefk tiqqit 
S ara naf deg qebli talwit 

D qevran ad a γ-teççarem aqerwi 
 

Deg tmegreî i γ-teééam tiééit 
Yerna teffrem-aγ zzit 

S ara nekkes nnzaf wass-nni 
 

Nuγal am tseîîa di ûeêra 
Win iεyan d lmuêal yesha 
S ddwa-s ad yesskew tidi 

 
Almi iqva ayen yebγa 

Ad yegzem taciîîa 
Deg webrid yess-s ad yesbuêri 

 
Niγ akken i t-ttarran i yiγid 

I γ-terrim isiγid 
Uggaden γef tfunast-nni 

 
Di bufreê tezzim tawenza 

Ula d idim i nesεa 
Yess-s tceεlem timessi 

Facal yewwi-d yal tteéda 
Di ccîeê tagecrirt tekna 
Tuggad γaf tegmatt-nni 

 
Ay akal n tmurt ttxil-k ! 

Dawi-yaγ sellek 
Ad neεqel d acu-ten wigi 

LMUT N TYEMMAT 

 
Axxam berrik s busfus 
Lefjiεa tceîeê s lêerqus 

Zerriεa-s tger tidrin 
 

Ajegu iεebba ammus 
Fennu s rekku it-ittelus 
Yebv-ed wass ar t-seγlin 

 
Tamγart iγeli-yas waggus 
Seg tewreγ teγleb sibus 

Deg aguns it laxert tezzin 
 

Di tikli-s amzun d aεrus 
$ures id tettedu s lmus 

Tin terja lesnin 
 

***** 
 

Tarwa-s deg sin γer uqerru-s 
Laêzen fellasen id ittrus 

D yemmat-sen ar ad ganin 
 

Qacwen γelben akermus 
Deg murej tayri tettexnunus 

$ef tagmatt leswar ulin 
 

Zman yesîuqt-d lekêus 
Si zik i geééa ssus 
Di sin ur temwalin 

 
D igurdan  i kecmen deg malus 

Ul s wayev ur iêus 
Ur érin s leεğeb id tberrin 

Am uεesas akw d umeêbus 
Laman s waîas igxus 

I mcudden wa γer wayevnin 
 

Taqcict ul-is yedduqus 
Teîef yemmas deg fus 

Tettergigi deg wayen  id iγellin 
 

***** 
 

A yemma i kem d-nniγ drus 
Lêif bubbeγ d akemus 
Ad vsent degi teêdayin 

 
Tidrit n leγben tettifsus 

Leêzen d nekk igεus 
Felli i berken di sin 

 
Meskud tudert tettimsus 

Cbiγ tasekkurt di lqus 
Tabburt muêal a s-d t-ledin 

 
Yal aîan yebbi aleqqim 
Ssura refdeγ γaf zzin-im 
Yewwi-t ijider deg ferr-is 

 
Deg sin i γ-teéem t εebuî-im 

Gma zati id yeqqim 
Yiwen ur tugadeγ ketr-is 

 
Zik meden di tudert-im 

S waîas i huban axxam-im 
Tura ma ad yegri later-is 

 
Ur cedhaγ argaz deg umkan-im 

Deg taddart meqdur yisem-im 
Kra d imi yecker azal-is 

 
 

Azeka mar d teduri tiî-im 
Cukkeγ ur d ittegray later-im 
Deg lkanun ad yewet wegris 

 
Amek ar ad tevru d yellim 

Tin ur nexvi iri-m 
Tagara d tiderwect i d azal-is 

 
Ur fettuγ aken ad ibed yisem-im 

Mur-zwijeγ deg tudet-im 
Assa γas d agellid ur t-ttiliγ s idis-is 

 
D nekk i gesbedden nnif-im 

Ilaq ad dduγ d uvar-im 
I lεib a nsreγ aéar-is 

 
***** 

Gmas tebra-yas talewit 
Lêir di tcerket yeîef-it 

Yerra-tt γar weγéaé iîudan-is 
 

Ur yufi abrid i ddunit 
S tyawantt is tesew lêenttit 

Tiliwa γelbent wallen-is 
 

D agrud deg mehraz teddez-it 
Am udebbuz γar telkit 
Tacmat i tεeba i iri-s 

 
Ibra icfer yesuli-t 

Lêemla ibecan tebbi-t 
S iγil i gleddi imi-s 

 
***** 

Nekk d win têemmel twaγit 
Tserγ-iyi γelbeγ tirgit 

Aîurrec cedhaγ udem-is 
 

Uletma isem-iw tesrewt-it 
$er tmes trennu zit 

Leênana ur tesin ul-is 
 

$er medden tettsuγu ucemit 
Serr wexxam tezuzer-it 
Tilisa ur tent-isεi yiles-is 

 
A yemma ad tuγalev d targit 

Akem-ttun mi d tebbev tmedit 
Id tleqvev yebv d leflas-is 

 
As-inin assa d ddunit 

Id tefka tendem tuker-it 
Ur nezmir a nbeddel rray-is 

 
Si zik kem d tinifit 

Leεwej ûwab yeqen-it 
Rray akw d leεqel i d imawlan-is 

 
Di tezdeg teγlbev tizizwit 
Lqut deg jeğğag tettawi-t 
Leεfen ur yesεi amur-is 

 
S lemêan i tqubel ddunit 
S leêlal i teččaray tidnit 

Leêram ur yettaf amekan-is 
 

Tameslayt-im d taqbaylit 
Tesêersev fellas d tanaslit 

S nnif i teîfev deg éar-is 

Tenniv syidim seww-it 
Ddu-yes s tfenîazit 

Am assa ad yeflali yitri-s 
 

***** 
Lecfer d asawen tesuli-t 

Yemmat-sen imeîi tesazel-it 
Lehvur sermamzen asirem-is 

 
Tejbed-d mmis tmuqel-it 

$er weltmas tqedem-it 
Tenîeq tenna deg awal-is 

 
***** 

 
Ixef-iw feccal ihuz-it 

Ibniγ daεwesu tdehem-it 
Asirem yerka iγes-is 

 
Muqelt-ed γuri a tarwa 

Yal lebda s tagara 
Kra γef lqaεa yesεa lajel-is 

 
Cfiγ am assa yemma 

Asmi i tečča baba 
Seg meîi yederγel yiéri-s 

 
Lqut deg imi-s yenfa 
Tikli γef uvar tekfa 

Armi tettbeε s idis-is 
 

Id ilulen yebbas ad yemmet 
Win  igullen fellas ad yeênet 

Muêal ad yebbev lebγi-s 

A tarwa leεqel ksebet 

Wa γer wayev ad isumet 
Tayri ad tnur tafat-is 

 
 

Afus deg fus dduklet 
Aéar n tegmatt leqqmet 

Tatta leddit-as tabburt-is 
 

Lehna deg wexxam ad tewet 
S tyawant llaz ad yerwet 
Isem-iw ad yali lqeder-is 

 
Tala n teεdawt rwit 

Taγenant deg ulawen zwit 
S teddukli ad yeqqar uéar-is 

***** 

Taqcict afus-is trefed-it 
$ar gmas zates teéel-it 

Leêya tfetk-ed tasraft-is 
 

Neddama ul-is tdehen-it 
S tayri akw d lfereê teččur-it 

Leqver yerfed-d imanis 
 

Iεedan smaê yesdegdeg-it 
Lekreh deg ulawen yeddem-it 

I cceêna réan aγaref-is 
 

Lefraq tadukli tut-it 
S tegmatt terna tγeîel-it 

Laman yeîerveq-d yimγi-s 
 

Yemmat-sen imi tzzem-it 
Memmu tiwzit teččur-it 

Rruê yufeg deg wemkan-is 

Wah… 

Ur tettbeddil ddunit 
Lefreê γer leêzen teqqen-it 

Yal yiwen s tunett-is 
 

Iîij s tallast tqubel-it 
Azγal s usemmiv tettnaγ-it 

Yal yiwen s lweqt-is 
 

Di ddiq i bninet talwit 
Di smayem i tcedhin tiqit 
Yal êaja tesεa amekan-is 

J.S.K 
 
 

$ar wannar mar a d kecmen 
Am ifferrağ s tewwreγ ttecruruden 

 
Tawla tettban γaf udmawen 

N wid i d yusan d iferajen 
 

Si tugdi ttermimizen wulawen 
$as di tefriqt yax zwaren 

 
Anwi d wiggi 
D Imaziγen 

 
***** 

 
Ulac ammegaru garasen 

Isem Leqbayel refden 
 

Sεan lhiba i izmawen 
Di cbaêa ifrax faten 

 
Rbeê d lexsara εedlen 
Awi-d kan ad uraren 

 
Anwi d wiggi 
D Imaziγen 

 
***** 

 
$af Jerjer ineéman teksen 

Sumam yettzuxu yesen 

Lêerma d nnif duklen 

D idurar i ten id yurwen 
 

Taéit i idles  buben 
Ammus γaf laûel seffden 

 
Anwi d wiggi 
D Imaziγen 

 
***** 

Leεqel rwin i yeεdawen 
Ttmexlilen mara a tenéren 

 
Timdinin d tudrin jemεen 
Yak s dduklen Imaziγen 

 
$ar berra tiγri sawweîen 
Qarnaγ-d Azul fellawen 

 
Anwi d wiggi 
D Imaziγen 

TAFSUT TABERKANT 

 
 

Tallast teγlid γaf tmurt 
Temken merra iγallen 

 
Têaz argaz tameîut 

Teğğa allaγen d-ilmawen 
 

Deg γerbaz tenččew tugdut 
$af arrac tamusni ffren 

 
Deg lebêar nettεic d lêut 
Deg wid ur nezmir  tetten 

 
Aεebuv yectaq lqut 

Iles ineîqen at-qerîen 
 

$er wid ur neswi nnan knut 
$er lmuêal tezrim wîen 

 
***** 

Attaya tleêqed tefsut 
$af i idles ad tekkes aγben 

 
Tuggdi deg ulawen temmut 

Qublen rûaû s idmaren 
 

A yimusnawen taluft arut 
S mektayt-aγ d γaf wid yemmuten 

 
$lin γaf telelli cfut 

Mačči d leεqel i ten-yefγen 
 

I iğadarmiyen nnan xtut 
Fisaεt deg tudrin nneγ dayen 

Ulac ulac smaê êsut 
Ur ntettu maεac iγ-yuγen 

 
Yaw s tdukli  ad t-nebnut 
Tamurt γaf i γlin izmawen 

 
D yemmat-neγ fellas ccnut 

Ur nesεi tin niven 
 

$af tmazγa am yiwen  a-neddut 
Taεna-yaγ d tamsalt ižayriyen 

 
Ma d tameêqranit n zik ttut 

Massi i sefîitt γaf ulawen 
 

D cuhada i muten nwut 
Yak γaf izerfan yimdanen 

 
Deg tafat i ceεlen rwut 

S duklen merra imaziγen 
 

Mi d ukin azeka zhut 
$er wedrar uγalen-d ideflawen 

 
$as berrikev assa a tafsut 

Ur tεedav am d tiyav akken 
 

S yidim tesewwev tugdut 
Ur kem netettu γas amen 

 
Akem d nettmekti alama  d lemmut 

Lkdub γaf umezruy fesxen 

SBER 
 
 

Sîel n sber mi t-refdeγ 
$er lbir llebγi it-greγ 

Tammentt daxl-is i dibanen 
 

Jebdeγ-d amrar a ti-d saliγ 
Yeqacew weglim mi t-ériγ 
Tiéri d tidet mexalafent 

 
Igerja yixf-iw ur t-yelêiq 
Igerwa assa  a t-yectiq 

Leεrur yes turaren 
 

D axxam i cwal i zgiγ 
Id t-tigan d ray-iw ériγ 

S ndama tefreγ ig-faten 
 

Aîan uqbel ad yefeγ 
Amkan-is gemmas a t-yezdeγ 

S nuba γuri id ttasen 
 

D afrux i keblen cbiγ 
Deg yar êala rjiγ 

Anwa γuri ad yesfeqden 
 

Aman tregrugen gar wallen-is 
Deg ffad yekkiw yimi-s 

Ur yezmir a d issu degsen 
 

Deg nebdu yeîfit wegris 
Yuyes yebra i lecfar-is 

I gexdem fellas d asawen 
 

Irja ad yawev  wass-is 
Ruê ad yebru ilêeq-is 

Ad iγafer widak yemuten 
 

Uγaleγ d ttacemaεt di cetwa 
Deg wexxam tafat id ttefka 

Kenu yetteban γef allen 
 

S tmes deg talast i set-neteq 
Fellas yezga yereqreq 

Imeîi ur êusen yemdanen 
 

tettettru t-ttett deg man-is 
allama yekfa imeîi-s 

D ulac ad ttuγal dayen 
 

Dunit-iw aka i tebna 
$as felli berrik wassa 

Azekka izerfan a yi-d éuren 
 

Awal γuri id yegra 
Amenzu degs yenna 

Deg temεayt wufrux d yemdanen 
 

A yafrux babak yemmut 
Wara akid yawin lqut? 

Akken meskin it seqsayen 
 

Anecta mačči d amaynut 
I gura yillu ur yettfut 

Ur iγelli fellas wi tteklen 

TAME$RA 
 
 

S îbel akw d teslewliw 
Tatta γef udem-iw 

Tameγra assa ad tili 
 

Zewjeγ d lmut-iw 
Ma yella d zher-iw 
D aqefaf yezwar-iyi 

 
Kkes frutt a lmektub-iw 

A d aγeγ amkan-iw 
Ahat ad ttuγ iîelli 

 
Assen mi geεemer yixf-iw 

Yeldi wexxam-iw 
Yal amcum isum dgi 

 
Tura mi gefreγ lğib-iw 

Tekkiw tgecrirt-iw 
Kra sneγ xedεen-iyi 

 
Deg imawen reéag yisem-iw 

Aεwaz d arfiq-iw 
Ad iniγ kan yura-yi 

 
Txil-k εjel a yeswi-w 

Tin i ruja lebγ-iw 
Ahentta regmat zintt-iyi 

DUNIT 
 

Wellah ur kem semêeγ a ddunit 
Seg wass mi iyi tesεiî ur d iyi tefki-v talwit 

Tidi ur tekkiw degi dqiqa 
 

Lukan d amγar ara d laleγ 
Akken d lîufan ara d mteγ 

Ili ur iverru yidi waya 
 

Mya abrid-im yenğer yuli 
Ur yettbedil degs kan ar anεedi 

S anda tebγiv avar yedda 
 

Acmumeê iččarayen imi 
Ur cfiγ fellas seg teméi 

Ar assa ur ériγ anda yella 
 

Seg mi kem-sneγ alla imeîi 
Tegulev γef allen ur yexîi 

Alama ččureγ aééeka 
 

I sarmeγ dayen i sehlen 
Bγiγ ad cbuγ medden 

Ad ferêeγ am nutni nnuba 
 

Mya anecta ur ti-tebγiî 
Lmeêna felli tettfiî 

D lmut ara γ-igen tilisa 
 

Azeka id iteddun γuri 
èriγt γrit dayeni 

A xir ad fnuγ assa 
 

Yax assen ar d aliγ s-igenni 

Kem ur tettduv yidi 

Ad afeγ ayen iyi-teksev di lqaεa 

AQBAYLI 

 
 

I gelha yisem-ik a sber 
Lukan iγ-yuγen a s-tezmerî 

 
Aqerru atan yeqber 

$er lemêan n ttazal ur n teceî 
 

Lehna mara γ-téer ad twexer 
Amzun aken nejeî 

 
Ur neswi dima nesker 

Afeddix γer lefxarat yewweî 
 

Leεqel yectaq ad yeεmer 
Deg ulac atan i leqeî 

 
Fellaγ tafat tetteffer 

Ma tban d nekkni ad tt-neêbeî 
 

Muêal cukeγ a neéwer 
Iγ yuγen yebbas a t-nesfeî 

 
Waqila dayen ur ntekker 

Bucêiî degneγ yenîeî 
 

S îen aîar it-nger 
Ur neéri dacu i nerkeî 

 
Deg-neγ mara ad ibin umdeber 
D lmut γar yiri-s ara as-nesiweî 

 
Ay argaz nekreh a ken-ééer 

$as neéra izem t-fateî 
 
 



UDANN 

 43

UDAN N TEGREST                                                                                            Isefra seg wul 

 
 

Acêal n êemmel azger 
$as d nekkni ara ad yeckeî 

 
Win ur nesin fellaγ a t-nezwer 

Awi-d kečč ur tettbineî 
 

Isem-ik deg taddart ad yenger 
Ruê nfu mur temuteî 

IMAZIΓEN WASSA 
 

A yemma yemma γaf  leêrur yeréa lbarud 
A yemma yemma ansa kkan yezga d ucuv 

Tanumi am tagi deg éar nsen ur telli 
 

Wissen ma ad akin niγ mazal tzedγ-iten? 
Wissen ma ad akin γaf ayen i sen sedreγlen allen? 

Ahat ad êlun ad yekkiw yeéri 
 

Yax assen mi d tt-bdan d tadukli id asfru-nsen 
Yax assen mi d tt-bnan d tagmatt id lsas-nsen 

Tayett γar weltma-s ur tent-ifereq ujenwi 
 

Deg wammus itenîen ur d yettγimi deg wexxam-nsen 
Anda ibγu yili taεdawt ulac garasen 

Idim ad yazel γaf gma-s mara ad yeγli 
 

Assa mi t-ttun wa s wayev it-yettruéu 
Deg kursi i εecqen gma-tsen γas ad yenfu 

A wi ten-iğğuğğen ad uγalen am zikeni 
 

Aêlil γaf webrid n tlelli tura ireglen 
Aêlil γaf tarwa Umaziγ assa iselben 

Win illan am nekk iériγ ifhem-iyi 

LMEKTUB 
 
 

Ula d iberdan εerqen i wallaγ 
Yezga deg iγeérawen γar isafen i teffeγ 

 
Yal ass d iγeblan d lehna yennuγ 

Yettnerna iêemmel wasif mi tettruγ 
 

Taεkkumt mi tt-fsiγ εecra ar d-afeγ 
Azrem mi tenγiγ d baba-s ad qableγ 

 
Uccen mara d yettru feccleγ a t-éreγ 

$uri id ittuγal imeîi is-sefveγ 
 

Ur lliγ iman-iw aîas yidneγ 
Tesguîuf  tettatta ddunit degneγ 

 
Ur nwiγ yebbas aîan a γ-ifeγ 
Alama lmut tebîa garaneγ 

LUSSAYAT 
 
 

D amγar i cab ceεr-is 
Leqlam deg ufus-is 

Iyi d innan kra imeslayen 
 

Ammi… 
 

Ddunit yewεer webrid-is 
Yeêmel wasif-is 

S leεrur, lemêan akw d werfan 
 

Tlata n tsuqqas i deg imi-s 
Ineq semm-is 

Win teîef ur yettaf imêadan 
 

$urek tayri d lwerd-is 
Crab d lexdayem-is 

Tadukli a k-teğ gar ijerfan 
 

Tamenzut 
 

Acêal tecbeê s zin-is 
Tamentt deg illes-is 

D ijeğğag kan id lqeîyan 
 

Tagara id yettbin lhem-is 
Rεud d arfiq-is 

Ur d ik  tettbin tegnitt yessfan 
 

Alemmas 
 

I tmara ad tbedlev idis 
D iman-ik ur tettafev lqis 

Lebγi-k d weyav msexîan 

 
D tuna n cwal id iss-is 

D timeεfentt i d tarfiqt-is 
$af leêbab leεrur ak-ferqen 

 
Amegaru 

 
Deg imi ééay yisem-is 
D tiderwect id lsas-is 

Ak-tečč ur d yebbid lawan 
 

Am temda rekkmen waman-is 
Aweqqas d aεsas-is 

Degs acêal nγan 
 

Ammi… 
 

Amdan ad yennaγ d llaé-is 
Ad yeletthu d cγel-is 

Ad yexvu ayen it yexvan 

TIΓRI N TDUKLI 
 

Di tizi n Jerjer beddeγ 
$ar Luras suγeγ 

$ef Tmazγa ad tdukel 
 

Tiγri-w ma tewî-ak d ceyeε-itt 
$ar Umzabi siweî-itt 

Yal yiwen a sen-siwel 
 

Sin d aksar ad tεeddi 
A s-isel Utergi 

$urneγ s tγawla ad yazel 
 

A γ-d-yaf degs nettraji 
Yidneγ Acelêi Acenwi 
Aéar a t-id-nesekfel 

 
Afus deg fus a nilli 
Dayen maεac γelli 

Aεdaw mi γ-iéra ad yerwel 
 

Sennğaq n Masinisa ad yeflali 
Tamurt am ujeğğig ad tali 

S lfuruê id yegran a t-ittkemel 

TILELLI 
 

Kra deg fasen a yedmeγ 
Ayen d tablaî γef i qimeγ 

Yal lêiî γef  i sendeγ 
Fellasen ketbeγ isem-im 

 
Kra d amdan a yeériγ 
Ayen d tala deg iswiγ 

Yal afrux a s-γeniγ 
A s-mleγ i gecbeê yisem-im 

 
Kra d amkan a yeddiγ 
Ayen d azniq id zziγ 

Asalu deg wedfel mi t-réiγ 
Deg sen sewreγ isem-im 

 
Lukan d adrim a t-fkeγ 
Niγ d iksbeγ a t-sedqeγ 

$as d rruê a t-sebleγ 
Ulac i gcuban isem-im 

 
Yal yiwen amek ikem-isemma 

Yessem ittafen lehna 
Deg ulawen tkefuî tuéma 

Nekk semaγ-am Tilelli 

TADUKLI 

 
 

Seg zik tagnitt  tettneqlab 
Win idurin iruê ad iγab 

Wayev aγ-yezwir γar lmiêlal 
 

Tiyiti deg neγ id tettrus 
N tettu niγ ur sen-êus 

D addaynin i nekkes i lmal 
 

Tagmat-neγ susmara 
Yax ur γterri tmara 

S idmaren a nqabel aêemmal 
 

Mazal nekkat-asen afus 
Nugi a nfiq i ssus 

Dacu i d sebba necwal? 
 

Ay Ilu is-iyumnen leğnas 
Ula nnuba γuri semêes 
Nddeh i tdukli ad tuγal 

TAGMATT WASSA 
 

Ilehna kul ass i ndeεu 
Nugi a necbu leğnas 

 
N êemmel ives di lêamu 

Nekreh riêa n r ûaû 
 

Argaz fellas ur nettêufu 
$as yerka deg leêbas 

 
Mar nekker ad tt-nebdu amacahu 

Agu ad iγum fellas 
 

Aqlaγ am wedfel mar ad yesu 
Iîij ad yesker times 

 
$af  leêmala kan i ncennu 

Akal ur γ-d-icliε degs 
 

A nerreé wala a neknu 
Ala s yimi id tettas 

 
Azaglu yugi aγ-yexvu 

Nêeml-it γas yeqerv wammas 
 

Nuven aîan ur nêellu 
Ur umineγ a naf dwa-s 

TAMESLAYT NEΓ 
 

Ageffur lehwa lgerra 
Yal yiwen anda yerra 

D ibawen-iw i gttewan yeqqar 
 

I gettuγaven meskintt d Tamazγa 
Deg lkanun n zman tezza 
$ef tarwa-s attan teqber 

 
Aken tehderv ak-fehmeγ 
Deg iger n temsal nezdeγ 
Berkat garaneγ amdemer 

 
Aglaw akw d waglak d aglaneγ 
Yesent  ad bedden ivaren-neγ 

$ef yidles a nesfev lεer 
 

Deg γerbaz akw ad ilint 
Ad ûibent mara ad ugtent 

Yessent ara degmun yeqrar 

TAWENZA 
 

Am segav deg lebêar n cwal 
Tagnitt tenhewal 

I éeddmeγ ur iban sani 
 

Tallast i lweêc tessawal 
$uri tettγawal 

D nek seg zik i tettmeni 
 

Tawenza γar tugdi txewel 
Felli id tεewel 

Ayeddid imeîi a s-tefsi 
 

Di leqmar lkuraj iyi-îawel 
Iban i sewel 

Waqila i xeser-iyi  dayeni 
 

Ahat lmut ad ter awal 
$as attan teîwel 

D amezyan ay-teqen lêenni 

TEMZI 
 

$af targit refdeγ asefru 
Ad mleγ amek tella 

 
Ziγ d tidett ur nettfuku 

Tesduray kan lğerra 
 

Ceffu felli yettru 
$ef udm-iw ur yecfa-ara 

 
S tefsut temîel teméi 
Teéa-yas timucuha 

 
Deniges tayri tettγeni 
Ziγ d lekdeb i s-tεeba 

 
Yettγiv win illan am nekki 
$as it-ihuzan ur s-ifaq ara 

 
Cbiγ ibelî deg lkanun 

Yal dqiqa yeîerîiq 
 

Üebreγ ilemêan rennun 
Taswiêt felli tettneqniq 

 
Aîan-iw idurar a s-kenun 

Feğεen ay-sεun d arfiq 
 

Ur sεiγ éher deg kulci 
Anda ddiγ tewet znezla 

Felli reglen lγaci 

Cγel-iw s tmeεfentt yeîla 
 
 

Assa γas ma faqeγ 
Tarewla ulanida 

 
$er daxel kan iqebreγ 

Regmeγ kra illan deg berra 
 

Ad bedleγ tikli ur zmireγ 
Ray-iw akka i iga 

 
Txilek awin γef iran akal! 

Mel-iyi abrid tuγeî ? 
 

A y-isereê dayen uêemmal 
Aîar γer γurek ad yaweî 

TUDERT-IW 
 

Ad neğliγ ul-iw yeččur 
S lemêan akw d iγeblan 

 
Anda bγun rsen leεrur 

Nekk êsiγ ur d iyi zeglen 
 

Wid i tetten ahicur 
Assa degi atna katen 

 
S uxatel ittleqimeγ lehdur 
Deg tejmaεt mara sawalen 

 
$er wudem-iw id nnan éur 

Nekk ur d rfideγ allen 
 

S lêif sejra-w teqqur 
S tidi-w kan id tt-sewayen 

 
Am ddelaε yebvan d afjur 

Iččan teméi-w εzizen 
 

Seg asmi illiγ d aqrur 
Tirugza akw d nnif ur yezdiγen 

 
Ata ccib d nekk id iéur 

Ifadden ttkawen ttγaren 
 

Di ddunit ur sεiγ amur 
Ur cbiγ akw imedanen 

 
Akka zman mazal yettγur 

$as cnant ifenanen 

èHER 
 

èher-iw amcum yerwel 
Felli ur d iseqsa ara 

 
D tazla am iv am zal 

Deffir-s ur telêiqeγ ara 
 

Limer d amdan ad yuγal 
D lmuêal ur s-ttsamaêγ ara 

 
A t-zluγ cukkeγ iêel 

Rebbi ur yettêasab ara 
 

Ur k-γaveγ acimi 
I txedmev degi 

Gar tizya-w ur swiγ ara 
 

D times ad texsi 
D ablav ad yeffsi 

Dacuk txilek ur k-fhimeγ ara? 
 

Tebrek akw d terzeg 
Zedγen-iyi ur yexîin ara 

 
Cbaêa tufeg 

Waqila ur iyi-teεqil ara 
 

Ur d ttuγal γuri 
Assagi  ur k-êdajeγ ara 

 
Felli ur ttxiqi 

Am akken ur nemyusan ara 

WIS SIN 

SARAME£  TAYRI 
 

£er wussu mara kecmeγ 
Ttnuseγ ttneqlabeγ 

Ur d yettas naddam γuri 
 

Deg temsal textireγ 
Tidak ara semleγ 

Ass mara d tili yidi 
 

Tagi txus 
Ur telli deg wemkan-is 

Tayev  drus 
Ur teččur tayri-s 

Alama yuli-d yiîij felli 
 

S usirem deg wexxam id tfγeγ 
Dem timi i tteduγ ad éreγ 

Ttrajiγ taswiêt s nhati 
 

£ef lebεid  mara ay d tbin 
£as di neεac ay-awin 

Leğhed ur d ittγimi γuri 
 

Is êesbeγ leεca iruê 
Iles itefγ-it  rruê 

Azul yezga éay felli 
 

Ad sirmeγ i tama n niven 
Ad tefhem s wayen n niven 
Tewreγ γaf wudm-iw as tini 

 

ISEFRA SEG WUL

Mačči ala lehvur yesefrayen 
Tayri εlayet fellasen 

Ay d tmuqel ad tefhem kulči 
 
 
 
 

LEQLAM 
 
 

Dmeγ-t id walleγ-t yettru 
Mi gwezeε γaf lkaγev as-yeêku 

Yesêus i leğreê wul-iw 
 

S wergagi i gebda aru 
Awal uqbel at yekfu 

Yetteγlay gar iîudan-iw 
 

£af igεeda yekreh as-yecfu 
Itecef deg tidi i rennu 

Yerγa deg tmes ufus-iw 
 

Mači s γuri i d teka 
Tita i tuγev tura 

D Illu i tt-yuran a yameγbun-iw 
 

I gettuγaven d win i k-irefden 
Urγu ur ittefeγ  dayen 
Times tezdeγ idis-iw 

 
Ala kečč kan i d amwanes 

A leqlam γuri semêes 
Ad teslev merra leγbayn-iw 

 
***** 

Inas i tina êemleγ 
Deg imaniw aqli reggmeγ 

 
I geččuren ul-iw yugi ad yeffeγ 

Irekkem daxl-is yezdeγ 

 
Ma γaîeγ-kem txilem rwaê 

Degem asirem id ittraê 
 

Selk-iyi a taεzizt rwaê 
Akken lebγ-iw ad inecraê 

 
D kem i d  leεmer wexxam-iw 
Mulac ikem yederwec yexf-iw 

 
Lweêc yeqqur γef idis-iw 

Ttagadeγ ula d tili-w 
 

Ur yettağğa εjel rwaê 
Ttxilem ûûeγer leğreê! 

 
£uri a tayri-w uγal-d rwaê 
Sel-iyi d a yudem n ûbeê 

 
Iîij deg udem-im id yenqer 

Ma tγabev kulči yexser 
 

Deg allaγ-iw yerka uêebber 
Atan ixaq yebγa akem-iéer 

 
Sel-iyi d a taεzizt rwaê 

Ctaqeγ-kem a yudem nerbeê 
 

Ya-d a tayri-w rwaê 
Fellaγ ad  kfun leqraê 

TASEKURT 
 

A tasekurt ttxilem ! 
Muqel-iyi d ula nnuba 

Uqbel imi ad izem 
Ul-iw ad yisin tatta 

 
Ur tettağa akken yeεdem 

Ëafi iteddu di t-zegwa 
S tayri-m sefv-as lhem 
I cedha-tt ula di tirga 

 
Aqlin 

Amin γef id yeγli wexxam 
Setrewla ur dit ihewen-ara 
Ma yexter meskin yeqqim 

Azal-is yedda γer lmuta 
 

Niγ 
Am-in semman anejdam 

Ray-is yezga yaêfa 
Anda yufa ad-yeédem 
Yett-εici kan susmara 

 
Aqlin 

Am wegtul yeqnen γer izem 
Deg mekli-s yeéra yedda 
Ad isuγ niγ ad issusem 

Yak aêlil ur yettenselak-ara 
 

Niγ 
Am-wefrux ig-summ wezrem 

Assen d ddunit ig-bda 
Ur d yegri deg ixf-is usirem 

Tiyit-is yak ur têelu-ara 

Aqlin 
Am tseîa seg éar tegzem 
D lmuêal ur tettleqim-ara 

Teεdel tefsut ak d smayem 
Tizegzewet fellas texîa 

 
Felli ihedreγ fhem 

Ay teéerev ur ye-tεeqelv-ara 
D lmut assa iyi-dyisawlen 

Ay tawi mya ddunit ur iytebγi-ara 

ZIN N TTEQBAYLIT 
 

A îir yett-segimen cenna 
As teslev attgugmeî 

 
A lwerd ireqmen lγaba 
Ad-teérev ad teqareî 

 
A lebêar it-zeyen lmuja 
Ak d taweî ad tekiweî 

 
A yadfel icebêen tagrest 

Zates ad tibrikeî 
 

A tiziri inweren uvan 
Limer ur taêjib ad tγibeî 

 
A yayyur yettzuxun dima 
Ad teffeγ ad teneêcameî 

 
***** 

Fellam id niγ drus 
Ikem icubhen ur d-yexliq 

 
Ikil zatem yettγuγus 

Mur teliv  kulec at-nectiq 
 

Tasentt  deg mi tettimsus 
N win ur kem-nesεi darfiq 

 
Fin itεedaî tiyiti as-iêus 
Ar aééekka ur dt-ittefriq 

***** 

Itra deg genni ttγenin 
Sliγasen mi sefrayen 

 
Aha εjel îγur akin 

Ttemdemaren akem-éren 
 

Kra win ikan sin 
D ttirgin ittuγalen 

 
Mebla kem kra ur bnin 
Tammentt  d ilili εedlen 

 
Deg ulawen teserkav tismin 
Teğği-îen beden d ilmawen 

 
Selk-iten εjel iênin 

Aqlin d yiwen degsen 
 

Mulac deg laxert ad kem-zzin 
Muêal ahat ad-samêen 

 
Ad teérev igenγa zin 
Uqbel lajel imuten 

ILLIS WEDRAR 
 

Ttergigiγ kul mar ad éreγ 
Di lkaγev ûifa wudm-im 

 
S  crab i tt-senîaqeγ 
Ttmektayeγd ûut-im 

 
Ttnuseγ γar γures tmuquleγ 

Ttekseγ ffad s wallen-im 
 

***** 
mellulet texlev s tezweγ 

I tega ûeêra lêenk-im 
 

Yerxes ujeğğig γef allaγ 
Mar d-ifsu zzat n tqemmuct-im 

 
$ef ujenwi leqîeε yefeγ 
Atan yezdeγ tinzert-im 

 
I fessex yettuγal werraγ 

Wedfel zzat n teksumt-im 
 

Amek ad tini cebêeγ ? 
Tefsut mi id ilfa zzin-im 

 
Sster mi tesnen wehmeγ 
Uqbel ad snen sster-im 

 
Amek ad  tevru ak d leêrir? 
Deg mi id yella wemzur-im 

 
Yettuγal-as unebdu d ibrir 

I win iεerven tayri-m 

 
Deg mar ad tt-isen d netta di lêir 

S lkif igettγumu lğğerê-im 

TAYRI N TIDETT 

 
 

Yal yiwen amek yecna 
$ef tin izedγen ul-is 

 
Wa yeqar kem ttannina 

Wayev d ttamment deg iles-is 
 

Nekk ul-iw zatem yekna 
$as εefsit ur ileddi imi-s 

 
Win i kem-isεan ur yeji kra 

Lebγi yeččur umur-is 
 

Mad nekk γer lêebs i tera 
Ray ur yettaf ixef-is 

 
Ruê… a teméi i nesεeda 

Tidett ibbur lferk-is 
 

Ur neéri tagi i d tagara 
Yal wa yezwej s wexxam-is 

 
Isarmeγ γer zat lehnna 
Akem tesεu dneûib-is 

 
$er wergaz-im bedd azeka 

Siév-as ussan-is 
 

Udm-iw ma ibana-md deg tirga 
Teméi eg-as isem-is 

 
Lekdeb yiîeli yekfa 

$er tidet inbedel idis 

TAGARA N TAYRI 
 

Kerheγ rriêa lyasmin 
Kerheγ ayen tettraêev 

 
Kerheγ ûifa n tsekrin 

Kerheγ ayen i tcubhev 
 

Kerheγ tafsut mar d tiênin 
Kerheγ ayen tessaramev 

 
Kerheγ akwit tiqcicin 

Kerheγ ayen γer tettmuqulev 
 

Kerheγ ifrax ad γenin 
Kerheγ ayen imi tsellev 

 
Kerheγ ijeğğag mar ad fsun 

Kerheγ ayen tesfuêayev 
 

Kerheγ lqut ad yibnin 
Kerheγ ayen tettnawalev 

 
Kerheγ ad éreγ tudrin 

Kerheγ ayen γef it heddrev 
 

D kem i yihuzzen lesnin 
Assa degi tettεarayev 

 
Lqed yekna di εecrin 

Tura fellas tettneqniqev 
 

Idim irekkem seg tismin 
Kem mazal as tettqejimev 

S  “dda” iy-sawalent tiziwin 
D amγar ur tettaγeγ teqarev 

 
 

Cfu ur yettdum zin 
Am assa attendemev 

 
D lγaci assen am-yinin 

Win dayen ur ti d téerev 
 

Ad teferêêev di lemmut n temγarin 
D imγaren n sent ahat ad tzewjev 

 
Ussan id yegran a kem-lwin 
Deg tilim ad tetteneêcamev 

 
D inagan i taddart ad ilin 

£ef  uééeka inu ad tettebedayev 
 

It laxert fellam ad tezin 
I lmut-im ad tessawalev 

 
£as tebγit γuri ur kem d ttawin 
Dewεesu  inu a kem ttenîev 

 
Ad γanfin γurem ad εeddin 

£ef imanim ad tettmeğğivev 
 

Tallast fellam ad yeγlin 
Lfuruê aten tzerbev 

AXXAM N TAYRI 
 

Amzun deg targit, γar wexxam kecmeγ 
Leεmer ur t-sineγ 

Cbaêa-s telwi lebγ-iw 
 

Yal tiγmert i γar muqleγ 
Am d tayev  ur d tt-ttafeγ 
Zin nsent yesettru lxiq-iw 

 
Tumlilt deg leêyud yesεa 

Yerna deg lqaεa 
Tett feğğiğğ yesleb leεqel-iw 

 
Acbali deg zit yeččur 

Seksu yettfur 
Llaé deg llaé yesqiεiw 

 
Tislit deg trekkunt uzeîa 

Am ujeğğig yefsa 
Di lêir yeldi imi-w 

 
Tesεa uvem d imdewwer 

Yesufeγ-iyi leεmer 
Yesemγi afriwen wul-iw 

 
Deffir-s acêal i uzleγ 

Akken ara d tt-leêqeγ 
Di εeyyu feclen ifadden-iw 

 
Sliγ ikra yessawal 
Ay id iggar awal 

Ansuf yessek a rebeê-iw 

I gefnan izmawen ik yeîfen 

D tayri ik izedγen 
Ur d k-tefγeγ, d kečč i d iswi-w 

 
 

Nudaγ γaf tebburt ad t-afeγ 
D azrem i d mlaleγ 

Yebγa ad issum idamen-iw 
 

£ar lqaεa unzeγ γliγ 
Wisen dreγ niγ muteγ 

It llaxert tsawamen di ruê-iw 
 

$as yekkiw yiéri 
Meεna ineggi 

Yugi ad yesber γef lêif-iw 
 

Ur iban semmev niγ yeêma 
Wemnar mi-iyi d itta 

Fellas mi igres uyenddur-iw 
 

Kra di ddunit a yesneγ 
Degi itefeγ 

Isem-iw yeffeγ deg allaγ-iw 
 

Berrik  wemkan deg illiγ 
Ma d ul ur ériγ 

Yeêbes niγ yeslewliw 
 

Txilem degi ffeγ 
A leêmala ur kem êmileγ 
Ğğ-iyi a d cbuγ tiziwin-iw 

 
£er tayri aziγ kecmeγ 

Am lmut mi  d tt-qedmeγ 
£as rut ay imawlan-iw 

AFRUX IFIRELAS 
 

Ay afrux ifirelas 
Ak wessiγ γar lalas n ttulas 

Lxiq fellas yettmiri 
 

$ar tin iεettben tizya-s 
Ruê  γaf tayett-is bedd-as 

Si ferr-ik sefv-as imeîi 
 

Tezga d aεwaz iv d wass 
Tiéett tεerq-as lbenna-s 

$af wemcum terja ad yeflali 
 

Inas ur yelli labas 
Tin yeéra av  yeweswes 

D kem deg wudm-is i gettwali 
 

Lwerd tεerq-as ssifa-s 
Kra yellan d amesas 
Ala kem i gettmeni 

 
Deg itra yezga yettwanas 

Lweêc fellas d aεesas 
Deg tallast irra tili 

 
$as ur qeteε layas 

Fellam ad yejbu yebbas 
A d tekfu yar tanumi 

ADERWIC N TAYRI 
 
 

Muqqel-it 
 

A tin i gêemel ttxilem! 
£af uqerru-s kkes-as lhem 

I gbub ur-s izmir yiγil 
 

Aderwic  i s-gan isem 
Deg taddart γar tayev iéeddem 

D luva d iγéer ur ten izgil 
 

D ilemzi atan yeεdem 
Iceîiîen γaf yiri-s i gezzem 

D iîij d agu ur t-yezgil 
 

Di ddunit ur yesεi asirem 
Laxert yezga ur s-ixemem 

I gexdem ur s-iga lkil 
 

Tamart tečča-d udem-is 
Ammus yezdeγ agwlim-is 

Regglen warrac mar t-mlilen 
 

Seg meîi yejreê  yiéri-s 
Agwlim ineî γaf iγes-is 

Fellas heddren yemvanen 
 
***** 

Mar t-ittmuqlev 
 

Ass-n ad yuγal γer lεeql-is 
Tayri ar yečaren ul-is 

Ad yettu ayen akw iεeddan 
 

Ad tifsus tidert n lferê-is 
Leεqel ad yuγal axxam-is 
A t-čaren wid i t-iêemlen 

 
Yal imdanen d atmaten-is 

I gexdem zgan s idis-is 
Yidsen ur yesεi iεdawen 

 
D tatta ar yečaren imi-s 
Yidem ad yesεu arraw-is 
Yidwen a d yevhu vayen 

TAQSIÏ YEÏRAN YIDI 

 
Taqsiî yevran yidi 

Kra win igêemlen ur t-yeéri 
D tamenzut deg mezruy ad taru 

 
Zman amcum iγvel-iyi 

D agrud s tayri iεedem-iyi 
Win s islan fellas ad yesefru 

 
Tin êemleγ teêmel-iyi 
Di tmiî wul-is terra-yi 
Assa gma ad tt-yesεu 

 
Lukan d wayev ad tt-yawi 

Ul-iw am agla-s ad yini 
Têuzayaγ tayri n deεwesu 

 
Mya deg wexxam-iw ad tili 

Udem-iw γures  ur yeîili 
Kra illan gara-neγ ad yekfu 

 
Mmi yides ur yettili 

S εemi ar yessawal yidi 
Win azeka ar d tesεu 

 
D tarewla id yegran γuri 
Taddart ad tenfu deg mi 

Ma ndemeγ dunit ay-tebru 
 

Ma d wid yeddan yidi 
Deg yeddid n lebγi gren-iyi 

Felesen tasa ad tezu 

Am umeddaê ar tedru yidi 
Yal azniq a ti-d yezzi 

Muêal ad yesen εeyyu 
 

Deg mi-s ala acetki 
win imlal as-yini 

£ef leεqel ur yefiγ lqu 
 

A sellaê n tmurt dεut-iyi 
Asirem ad yuγal γuri 

£as zhu dayen ad yekfu 

AKLI N TAYRI 
 

Yebreq wul teîf-it tuggdi 
Terεed tegnitt n neddama 

 
Lεer γar lεer i izeddi 

Tceqeq teblaî n lêurma 
 

Yal tiγilt tayri ay temdi 
Yal ass d wul-iw yeêma 

 
Ayen tebγa ad iεedi 

Amzun ur sεiγ yemma 
 

Lbaîna-w tezga teldi 
Xeddmeγ-tt i imaniw di ddema 

 
Ad rajiγ lmut ad tnadi 
Ad tekkes yar lxudma 

AÏÏAN N TAYRI 
 

Axxir mur kem sεiγ 
Zhiγ Mur kem ériγ 

Yettixfif waîan felli 
 

Leêmala ur d t-bγiγ 
Si teméi i t-ugiγ 

Seg ul Rebbi iéra-yi 
 

Imi assa aqliyi shiγ 
Di lbir n tmes-im rγiγ 
Urfan akw bγan-iyi 

 
Aγerda lğamaε i ccbiγ 
Llaz d ussemiv rwiγ 

Leγben akw d lêif  ttesaεafen-iyi 
 

Ččiγ niγ swiγ ! 
Ïseγ niγ ddiγ ! 

Tallast tezga tezi-iyi 
 

Deg ucruf γer wecruf  γelliγ 
Luva ma tella ur tteériγ 

$ar tzuggart inijel i ddeqqic-iyi 
 

Am tirgit aqliyi ziγ 
Yal ass ttnadiγ 

Ay it laxxert awit-iyi 

TABRATT 
 

Tabrat ur εad i tt-kfiγ 
Yecwev wul zziγ 

Facal i êêer ifadden 
 

Tenna-k ula d nekk lqiγ 
Aqlin ur zhiγ 

Am d tceîiî deg nijlawen 
 

Ur deg-k d-ûaêeγ ériγ 
Am kečč a irγiγ 

Yal ass neddfen wulawen 
 

Yidek si-zik i tγimiγ 
Udmik ur εad iterwiγ 

£ef sin i γ-bvan yeεdawen 
 

Zzat-k mara d iliγ 
Ferêeγ ttγenniγ 

Tetban lehna γef udmawen 
 

Deg ul tqellibeγ tnadiγ 
$ef iman-iw ur t-ufiγ 

Yufeg yerwel d asawen 
 

Lefraq yura ur k-εniγ 
$ar tmes yid-k ddiγ 

Ula ar ad xedmen imeîîawen 
 

èéer kan tayev ak-iniγ 
Xir-iw niγ tin cbiγ 

Yak d luluf iyi faten 

***** 

 
 
 

Suγeγ γer lqaεa γliγ 
D agruv zzat i d ufiγ 

Yenna-k ayγar imeîawen 
 

Ih ami 
 

Sizik deg jeğğag ay dhiγ 
Kra d win ay ddiγ 

Ala tatta deg imawen 
 

M ur-teériv ayγar γliγ 
Assa γef tmes ay jbiγ 

Lhem yesemγi aciwen 
 

Ttabbratt nem-timi ay γriγ 
D-lahna n zik ay ğğiγ 

£er rezzat ala ideflawen 

AKELEX 
 

Deg-m ul yettêelil 
Yax ur yesexdem lêil 

Tugiv ad tmuqlev $ar $ures 
 

Tettkelixev teqqarev d amdakel 
Ala kečč ay-êemmel 
Leb$i-m ur tegiv tilas 

 
Ih ! ass-n mar d temektiî 
S isu$an ad thudev lêiî 
Win umi segmen lsas 

 
Isem-iw kul mar a s-teslev 
Lfuruê ul-im a ten innev 

Ur d t$imin $ar tama-s 
 

Deg wexxam imanim ad tegriv 
£ar teburt yal ass ad tettrajiv 
£ef unextab ad iwten fellas 

 
Ass-n ur iîru leb$i-m 

Temεec zat-m ad teqqim 
Fellam ur tettbeddil leêmala-s 

 
D tam$art ccib ad yettreqriq 
Deg irgazen ur tettafev arfiq 
Win a kem yesdurin daw-as 

 
Sya wesya a kem d teîilli 

Lmut yeîalab yimi 
£ar $urem ur cuke$ ad tas 

Cfu d abrid-is ad tu$alev 
£in truê kem ad teérev 

Ur kem d teîaraq di lğera-s 
 
 

LEFRAQ 
 

Lebda  i nebda 
Yax nebdat s tisselbi 

 
Tagara i nerğa 

Neéra akka ara ad yilli 
 

S nedama inettefaka 
Kra nemlal ussan-nni 

 
Imeîi i nheyya 
Tirgwa ad iεedi 

 
Ur iyi-iγar cmata 

Berka aεayer degi 
 

Tawenza neγ d ta 
Akka igura Rebbi 

 
Seg asmi it neééa 

Ur t-nessew uxalaf-nni 
 

Ur yettaγ neéra 
Iwac an suγ assayi? 

 
Anecta γef yemdenen merra 

Iîij ittali iγelli 
 

Lefraq si zik yella 
Mačči zegneγ id yemγi 

Deg ul sirem lahna 
Agris assen ad yefsi 

 
Ur lleddi tibura 

I wavu aken at yezwi 
 
 

Deg imim zreε tatta 
Sewwi-tt s-wayev ad temγi 

 
Ma d afus-iw i kem id-yura 

Sγers-it ur t-ttwali 
 

Akem weûiγ azekka 
Ttmekti-d leêmala-nni 

 
Гas semi-yas tirga 

Yax dayen lεali 

ITBIR 
 

Itbir nwiγ inu 
Win yeselqev ufus-iw 

 
Netta ur yesin aêunu 

Nekk d tiεugent i d tarfiqt-iw 
 

Ala tacmatt i yivellu 
Yesames ula d isem-iw 

 
S ifer-is tagara a yizlu 

Niγ d tiderwect id nûib-iw 
 

Ad îelbeγ γuri ad tedu 
Taεzizt ay sefven imeîi-w 

TUèèMA N TAYRI 
 

Γer wanar tegrev temééi 
T tteziv teqarev ur tenγid 

 
Mebla lemêadra terkevev-iyi 
Tzehuv aîîan marra ad it-zid 

 
A tayri a win i kem i curεen 

Assen ad êekmen s lmut-im 
 

Ger iγuraf a kem gren 
Ad sdgedgen lexdaym-im 

 
Di lecγal-im ulac lkil 

Ulawen εedlen γurem 
 

D amerkantti d agujil 
Ttcehiden mera yesem 

 
Kra yizem ig-γlin 

A naf sebas d kem 
 

Tugett γef neεac i sulin 
Lmut-nsen tusad yessem 

 
Ranam ûifa n lwerd 

Widak ur nesin udm-im 
 

Γer walen lebûel isen tt-tezzmev 
Ass mara ad γlin deg rebi-m 

 
A tayri d gi nnev 

Di  ûrima-m berka a deqem 

Ljhed γerda id yesawev 
Ul-iw yebγa ad yesusem 

 
Tett-bergiε lehna feli 
Γef uqeru yettifif lhem 

 
Tugdi t-rebxed γuri 

Γef  tgecrar tderir sem 
 

A tayri rwel anfeyi 
Γef  tmuγli ffer ljera-m 

 
Ad dhuγ d imani-w fahm-iyi 

Lbaîel felli yeqdem 
 

Γer tmucuha t-tteqenv-iyi 
Tidett t-fesi zatem 

 
A tayri ruê xvu-iyi 

Lekdeb ad yefeγ yedem 
 

Ad yuγal leεqel γuri 
Alaγ ad yekfu a xemem 

 
Sêa γas teja-iyi 

Lejraê Assen Adizem 

TAYRI LEΓDER 
 

Timist n-tayri t-εemer 
D ul-iw i teqber 

Yejraê ur yufi am-dawi 
 

Umneγ imeîi leγder 
Γef lêankis mig-eqaîer 

Aziγ γer lbir ayawi 
 

Yal aîan yebγa a y-iéer 
Iεejbas yidi uqeser 
Dnek ig-taf d iswi 

 
Attani tiî-iw texser 

Tugi γef lhem at-esber 
Seêa yides ih-tezwi 

 
Teméi-w traê d aqemer 

Leεmer ufiγ amdeber 
Γef medi n-tulas at-nelwi 

 
Adiniγ ur sεiγ éher 

D lawan yidi at-ehder 
Lmut γer uééka ay-tawi 

TTAR 
 
 

Deg w-ul iwecem wudm-im 
Yeguma ad yesfev 

Yeqqaz γer daxel i rennu 
 

Tequjjer lêala-w s laεtab-im 
Agris deg γess yenîev 
Cwiî cwiî i y itt-hudu 

 
Atan am kra i gezzem 

Dgi ur itecev 
Amin γef i γenna bururu 

 
S leεrur teméi-w it leqqem 

Di daεwesu it tteîev 
Lehnna mi ttban a tt-tezlu 

 
A êaq icerkeγ yidem 

Mmi Ar at-yelmed 
Ar ad-yessin azal uγuru 

 
Гures ur teselayev lekkum 

A tayri ur titt-ttedzev 
Abrid n babas at yexvu 

 
Dges ur tettawiv aleqqim 

Akem sdegdeg akem yanev 
Гas tunzev ur kem ittêunnu 

 
I weyav ad iceyer laεyub-im 

Lexyuv-im aten yeqerev 
Agudi yesem ad yeglu 

Degs ad yaγ uéar-im 

Deg ammus att-zunğrev 
Гer cfayat tunnet-im a ttenernu 

 
D ilem ad yegri umkan-im 
Leğruê ur hen-tesendafev 

Deg ulawen ad  tt-fakev asendu 
 

Sel benna a n qabel leγyab-im 
Ad yekfu éhev 

Amudin assen ad yaêlu 

TATUT 

 
A tatut mel-iyi amkan-im 

Sekn-iyi anda tzedγev 
Ul yettnadi γef teburt-im 
Γas kem ur s-teseknev 

 
Aqli deg γéer êafi 

Deg tikli yaêfa uvar-iw 
T ttabaε-iyi am tili 

Tayri γef iregel lebγi-w 
 

Tarewla ig tezin felli 
D iswi ur yebγi lxaîr-iw 
Ttafextt kan tezwar-iyi 

Deεwesu yelwin teméi-w 
 

Assen ara d kecmeγ γurem 
Ahat wisen ayitêamlev? 
Ad yekes iy uγen yesem 
Aîan dayen ad yesfev 

 
Mar anemlil ad yekfu lhem 
D lawan ad yemvel usmekti 

D amaynut ad yefrurex usirem 
Ray ad ibeddel tikli 

 
Ad éreγ igellan degm 

Leεqel lehnna ak tt-susmi 
Tatta deg imi-w att-leqem 

D imeîi ar d irun felli 
 

Skeniyi-d udm-im ttxilem! 
Γer walen ad t-uγal teéri 
Uli-w ad yefreê yesem 

Am ujeğğig n tefsut ad yefsi 



UDANN 

 92

UDAN N TEGREST                                                                                            Isefra seg wul 

 
 

LEXYAL 
 

Memmu n ttiî-iw yettsaεaf 
Fellas yeggul ur t-ifureq 

 
Yal tikeltt  γer tamas a t-yaf 
Γer γures kan i gεeleq 

 
Kul taswiêt at yesendaf 
Degi yal dqiqa i  xeneq 

 
Am calwaw yerra fellas 
Γaf tafat tabburt teγleq 

 
Nadam cihwaγ ad yas 

Amek iga wudm-is yeεreq? 
 

A lexyal txilek ayes! 
Ul-iw êesbit i feleq 

 
Kulči fellas yeεkes 

Deg lkanun yebγa ad yeîerîeq 
 

Lğehla γuri i teêmel 
Leεğeb yides i tteîreq 

 
Win mi êkiγ ad yexelxel 

A meqran n îeba yeεweq 
 

Ablaî yerra-d awal 
Sliγ-as asen mi genîeq 

 
Lebêar ériγ-t yenhewal 

Abrid i lmuja yeεreq 
 

Ma d aééekka i tebγit azzel 

Fllak daxel-is d telqeq 

Fkiγ ul-iw i tin ur nuklal 
 

 
Defreγ ayen ur zmireγ 
I ray dreγlentt walen 

 
Teduγ ur tawadeγ 

Deg sawen γer u sawen 
 

Leqzub degi i zdeγ 
I neî daxl-iw dayen 

 
Azeka neki ad samêeγ 
Γas réeγ deg afriwen 

 
Acêal tikelt ay unzeγ 

Tugi a tiênin ayen 
 

Yegrad kan ad rewleγ 
Γas ul-iw mačči d yiwen 

 
Azgen yidi ad ireγ 

Win yides γer i debbalen 
 

Mara ay tmuqel êezneγ 
Deg udm-is d tata ay diqablen 

 
D laxert nek i xtareγ 

Din i zerfan ad beden 
 

Aken tebγu tili εemdeγ 
Xir nda dayen i banen 

